Upskot til fast samband millum Streymoynna, Hestoynna og Sandoynna

Fast samband millum Streymoynna, Hestoynna og Sandoynna.
Í samband við, at fari er í holt við at planleggja fast samband millum Streymoynna og Sandoynna, heita vit í Hesti inniliga á Tórshavnar Kommunu, um at arbeiða fyri at Hestoyggin verður tikin við í hetta fasta sambandi, soleiðis at Hestoyggin verður bundin í tunnilin, tí tá tunnilin er liðugur er ringt at koma afturummaftur. Tað verður bæði dýrari og eisini má tunnilin steingjast meðan arbeitt verður og tað er óhugsandi. .

Tunnilin, sum skal koma upp í Hesti verður, sum er á uppskotinum, umleið 2,0 km langur og er á miðjuni á tunlinum til Sandoynna. Fyrimunir eru fleiri við hesum tunnlinum; styttri rímingarleið um óhapp hendir, betir møguleikar fyri ventilatión? pumpuleiðingar o.a. vera nógv stytri um teir vera lagdir upp í Hesti, tað verður eisini ein sparing í driftini av tunlinum í longdini at hava stytri leiðingar. Ein kostnyttu kanning av dagliga ferðasambandinum í eitt nú 30 ár hevði óivað víst ein fyrimun fyri tunnlinum, um man hugsar um havt tað kostar at reka Strandfaraskipið Teistan ella eitt annað nýtt skip, sum eisini kostar at útvega. Hetta hevði eisni verið ein góður møguleiki hjá SEV at lagt háspenningskaðalin gjøgnum tunnulin og upp í Hest, ístaðinfyri sum nú, at hann liggur á botni um fjørðin. Afturat øllum hesum fyrimununum er kanska tann allarstørsti, at so hevði ein enn størri partur av Føroyum verið bundnar saman. 

Tunnilin í Hestoynna kann t.d. hava eitt tunniltvørsnit uppá T8,5 við einum halli uppá umelið 80 promil. Haldi ikki at tvørsnitti skal vera minni, tí tá verður tunnilin væl dýrari pr. metur. Ein kostnaðarmeting, um man tekur støði í Gásadalstunnlinum, sum kostaði 28.000 kr. pr. metur, so kostar tunnilin í Hestoynna 56 milliónir. 

Myndin omanfyri vísir tunniltvørsnit T8,5.

Hendan myndin vísir áleið, hvussu tunnlarnir koma saman niðri á botni. Innvikini til báðar síðir skulu helst verða 4m breið, sum sæst høgrumeðin og eini 50 – 100 m long fyri at fáa so gott útsýni sum møguligt.

